
Anomal xossali neftga shartli ravishda yuqori qovushqoq va yuqori gazli quduq 

fluydlarini kiritamiz. Yuqori qovushqoq neft deganda parafin va smolasi ko’p bo’lgan 

neft-suv emulsiyasi tushiniladi. Yuqori gazli neft qovushqoqligi kichikligi bilan farq 

qilib, quduq suyuqligini haydashda tarkibida gaz bo’lib, nasosning to’lish 

koeffitsiyentiga ta’sir qiladi va suyuqlikni butunlay to’xtatib qo’yadi. Shuning uchun 

anomal xossaga ega neftli quduqni ishlatishda qiyinchiliklar tug’iladi. Gazli neftni 

qazib olishda egiluvchan yuk ko’taruvchi elementli uzun yurishli nasos qurilmasi qo’l 

keladi. Ishchi silindri nasos-kompressor quvurli, o’zi zichlanuvchi plunjerli va lentali 

mexanizmli uzun yurishli nasos qurilmasini qo’llash istiqbolli yo’nalishlardan biri 

hisoblanadi.  

Qurilmaning ishlash printsipi yer usti yuritmasi berilgan tezlikda va plunjer yurish 

uzunligidan kelib chiqib, tebranma harakatda lentani barabanga o’rash va tarqatishga 

asoslangan bo’ladi. Lentaning plunjer bilan borib qaytish harakati va klapanlarning o’z 

vaqtida ochilib yopishi suyuqlikning yer yuzasiga chiqishini ta’minlaydi. Plunjerning 

yuqoriga va pastga harakatlanishi dvigatelning harakat yo’nalishini o’zgartirish 

evaziga amalga oshiriladi. Qurilmaning mahsuldorligi plunjer yurish tezligi, uning 

yurish uzunligi va quduqdagi suyuqlk sathi orqali aniqlanadi. Uzun yurishli nasos 

qurilmasining lentali mexanizmli ko’targichi turining birinchi tajribaviy namunasi 

“Buzulukneft” neftgaz qazib oluvchi boshqarmasi tomonidan ishlab chiqilgan va 1978 

yilda Pokrovskiy konida sinovdan o’tgan. Uzun yurishli nasos qurilmasining prinsipial 

sxemasi 1-rasmda keltirilgan.  

 
1-rasm. Uzun yurishli nasos qurilmasining sxemasi 

1-so’ruvchi klapan; 2-plunjer; 3-haydovchi klapan; 4-yuk tortuvchi klapan; 5-nasos 

silindri, NKQ tizmasi; 6-salnik; 7-avariya holatida o’chirgich; 8-yo’naltiruvchi rolik; 

9-bobina; 10-reduktor; 11-harakat yo’nalishini o’zgartirish moslamasi; 12-oxirgi 

o’chirgich; 13-tormoz; 14-klino-rementli uzatma; 15-elektrodvigatel; 16-boshqaruv 

stansiyasi 

Birinchi nasos qurilmasining jamlamasiga ramaga mahkamlangan reduktor 10 

kiradi. Reduktor valiga baraban 9 joylashtirilgan bo’lib, unga o’ralgan lenta, 

elektrodvigatel 15, klinorementli uzatma 14, gorizontal joylashtirilgan, harakatni 

o’zgartiruchi mexanizm 14, tormoz 13, yo’naltiruvchi rolik 8, boshqaruv stansiyasi 16. 

Rama esa asosga mahkamlanadi. Lentani quduqqa tushurishda markazlash quduq 

o’qiga mos ravishda o’rnatilgan yo’naltiruchi rolik yordamida amalga oshiriladi. 

Lentali tortuvchi mexanizmli uzun yurishli nasos qurilmalarini birinchimarta ishlatish 

tajribasi nasos agregatining ishlash qobilyatini va shu bilan birgalikda quyidagi 

kamchiliklarini ham aniqladi:  

kichik diametrli o’rovchi barabanda, lentani eguvchi kuchlanishiga egiluvchi 

moment ta’sirini kuchaytiradi; 

yo’naltiruchi rolikning qo’llanilishi lentaga egiluvchan kuchlanishni qo’shimcha 

yuklaydi va lenta imkoniyatlarini pasaytiradi;  

plunjer harakat tezligining yo’nalish bo’yicha o’zgarishidan hosil bo’lgan lentaga 

tushayotgan zo’rlanishni boshqaruvchi buyruqli-boshqaruvchi apparaturaning 

nomukammalligi.  

Uzun yurishli nasos qurilmasini takomillashtirishda yuqorida ko’rsatilgan 

kamchiliklarni bartaraf etishga qaratilib bir qator o’zgartirilgan tuzilishlari ishlab 

chiqarildi, ular quyida keltirilgan. 

Uzun yurishli nasos qurilmasini birinchi marta tajribaviy ishlatilishida shuni 

aniqlandiki, uning yaratilishi konlarda mavjud mexanizasiyalashgan usullarning 

yechilmagan muammolarini yechdi. Uning asosiy yutug’li tomonlaridan biri chuqur 

quduqlardan tarkibida ko’p miqdorda gaz bo’lgn neftni qazib olishda yaxshi natija 

olingan.  

Neft konini birinchi bosqichda ishlatish tajribasi shuni ko’rsatadiki, quduqni 

ishlatishga gaz faktori sezilarli ta’sir ko’rsatadi. Shuning uchun yangi neft konlarida, 

quduqlarni o’zlashtirish jarayonida gazli suyuqlikni yer yuzasiga ko’tarishda 

muammolar tug’iladi. Bir qator mualliflar bajargan ishlardan ma’lumki, gazning nasos 

agregatining ishiga teskari ta’siri quyidagi faktorlarga bog’liq bo’ladi:  

silindrga tushgan gaz silindr ishchi hajmining bir qismini egallaydi;  

zararli sohada gazning bo’lishi, kengayib eritmadan chiqadi va nasosning to’lish 

koeffitsiyentini pasaytiradi.  

Chuqurlik nasosni ishga gazning zararli ta’siri bilan kurashishda, birinchi 

navbatda plunjer yurish uzunligini uzaytirish orqali zararli sohani kamaytirish tavsiya 

qilinadi. Shuning uchun uzun yurishli nasos qurilmasi chuqur quduqlarda yuqori 

gazlangan neftni qazib olishda universal texnik moslama hisoblanadi. 

